
Pam ddylen ni arbed dwr?

Tueddwn i gymryd dwr yn ganiataol oherwydd ein bod yn meddwl ein
bod yn byw mewn gwlad gymharol wlyb a bod digon ohono o gwmpas.
Gyda ffyrdd o fyw yn newid, y boblogaeth yn tyfu a newid mewn 
hinsawdd, mae’n bwysig bod pawb ohonom yn gwneud yr hyn a allwn
i ddefnyddio dwr mewn ffordd gall.  Nid yw defnyddio dwr yn gall yn
golygu rhoi heibio hylendid, dim ond bod yn ofalus.  Nid yw defnyddio
dwr yn effeithlon yn fater o ddefnyddio llai o ddwr ond yn hytrach
gwastraffu llai.

Beth mae Dwr Dyffryn Dyfrdwy yn ei wneud?

Mae Dwr Dyffryn Dyfrdwy’n defnyddio’r dechnoleg ddiweddaraf i 
leihau faint o ddwr y mae’n rhaid ei ddarparu drwy leihau gollyngiadau
o’r system gyflenwi. Mae hyn yn cynnwys gosod offer monitro 
gollyngiadau a rheoli pwysedd a chynnig cymorth i’n cwsmeriaid gyda
thrwsio’u pibellau cyflenwi.

Os gwelwch ddwr yn gollwng unrhyw le yn ein hardal gyflenwi,
cysylltwch â ni ar Radffôn 0800 298 7112 fel y gallwn drefnu i drwsio’r
bibell sy’n gollwng.

Beth allwch chi ei wneud?

Drwy arbed dwr gall pawb o’n cwsmeriaid gynorthwyo i ddiogelu’r
amgylchedd. Mae pob litr o ddwr a gaiff ei arbed yn golygu fod llai o
ynni’n cael ei ddefnyddio i bwmpio a thrin y dwr sydd ei angen arnoch.

Cyflawnwch eich Archwiliad Dwr eich hun

Defnyddiwch y ffurflen hunan-archwilio i wirio lle mae  eich defnydd
personol chi ar y raddfa, ond cofiwch eich bod yn debygol o amcangyfrif
eich bod yn defnyddio llai o ddwr nag ydych mewn gwirionedd.
Unwaith y byddwch wedi cwblhau eich archwiliad, cymharwch eich
defnydd chi gyda’r siart defnyddio dwr i weld a ydych yn defnyddio dwr
yn effeithlon.

Lleihau eich defnydd o ddwr – syniadau gwych sut i
ddefnyddio dwr yn gall

Defnyddio dwr yn y cartref

Yr Ystafell Ymolchi a’r Toiled

● Y toiled yw’r defnyddiwr trymaf ar 
ddwr yn y cartref. Wyddech chi 
fod traean o’ch cyflenwad dwr 
domestig yn mynd i lawr y toiled?  

● Os oes gennych seston toiled mawr, 
ffordd hawdd i arbed wrth 
dynnu dwr yw gosod potel blastig lawn yn y seston i leihau’r maint 
o ddwr a wastreffir.

● Gall gosod arbed-dwr (bag yn cynnwys crisialau diniwed) yn seston 
eich toiled arbed hyd at litr bob tro y byddwch yn tynnu dwr.  Dyna 
arbed ymron i 2,000 litr y person bob blwyddyn.  Petai pawb yn 
ardal gyflenwi Dwr Dyffryn Dyfrdwy yn gosod arbed-dwr, gallai 
hynny olygu arbed gymaint â 500 mega-litr y flwyddyn neu 1,000 o 
byllau nofio o faint Olympaidd!  

● Cysylltwch â ni ar 01978 846946 i ofyn am arbed-dwr hawdd i’w 
osod am ddim neu ewch i’n gwefan: www.deevalleygroup.com a 
llenwch ffurflen gais am arbed-dwr.

● Mae cawod arferol yn defnyddio llai o ddwr ac ynni na chael bath, 
gan arbed tua 45 litr y tro.

● Caewch y tap pan fyddwch yn glanhau eich dannedd.  Mae 
brwsio’ch dannedd gyda’r tap yn rhedeg yn gwastraffu 6 litr y 
funud.

Y Gegin

● Trwsiwch dapiau a phibellau gorlif 
toiled sy’n gollwng.  Gall tap sy’n 
dripian wastraffu hyd at 140 litr yr 
wythnos.

● Pan fyddwch yn dewis peiriant golchi 
neu olchi llestri newydd, dewiswch 
un sy’n defnyddio ynni’n effeithlon, gan fod hynny’n arbed dwr a 
thrydan.

● Rhowch lwyth llawn mewn peiriannau golchi neu beiriannau golchi 
llestri bob tro – mae llwyth llawn yn defnyddio llai o ddwr na dau 
hanner llwyth.

● Cadwch jwg o ddwr oer yn yr oergell fel na fydd angen i chi redeg 
y tap i gael dwr oer.

● Llenwch eich tegell ond â hynny o ddwr sydd ei angen arnoch.  
Bydd hyn o gymorth i leihau eich biliau tanwydd hefyd.

Tu Allan ac yn yr Ardd

● Defnyddiwch sbwng yn hytrach na pheipen ddwr rwber i olchi’r 
car.  Gallai defnyddio peipen ddwr rwber am ddeng munud 

wastraffu hyd at 90 litr.

● Sicrhewch fod unrhyw bibellau sy’n agored i oerfel yn cael eu lagio 
i’w rhwystro rhag byrstio mewn tywydd oer.

● Casglwch ddwr glaw i’w ddefnyddio yn yr ardd – mae’n well ar 
gyfer planhigion ac mae am ddim.  Peidiwch â defnyddio peipiau 
dwr rwber yn rhy aml a sicrhewch fod yna fodd i reoli’r llif.

● Mae gosod llafnau eich peiriant torri gwair yn uwch yn sicrhau 
tyfiant mwy trwchus i ddal gwlith y bore ac i atal chwyn.

● Yn ystod yr haf, pan fo’r galw am ddwr yn cynyddu, ceisiwch 
beidio â dyfrhau eich lawntiau.  Bydd y rhan fwyaf o lawntiau 
brown yn adennill eu gwyrddni.

● Plannwch blanhigion sy’n hoffi’r haul neu sy’n gallu gwrthsefyll 
sychder (am fwy o wybodaeth, edrychwch ar wefan y Gymdeithas 
Arddwriaethol Frenhinol yn www.rhs.org.uk).  Dyma restr o rai 
planhigion addas:

● Acanthws, Bysedd y Cwn, Bywlys, Clematis, Coed Ewcalyptws, 
Coeden Fêl, Derw, Eithin, Gellesg, Gwinwydd, Hebe, Iwca, Lafant, 
Melyn Mair, Merywen, Oenothera, Pabi, Penigan, Pig y Crëyr, 
Proceri Eirias, Rhosyn y Graig, Tiwlip, Wisteria.

● Defnyddiwch daenfeydd, megis sglodion rhisgl neu raean, ar 
forderi i gynorthwyo i gadw lleithder a rheoli chwyn.

Mesuryddion

Gall cwsmeriaid y mae eu cyflenwad dwr yn cael ei fesur leihau eu 
biliau dwr a charthffosiaeth drwy sicrhau na wastreffir dwr.  Mae 
cwsmeriaid sydd â mesurydd dwr yn tueddu i fod yn fwy gofalus gyda’u
dwr ac fel arfer byddant ar eu hennill yn ariannol.  Os ydych ond yn 
defnyddio ychydig o ddwr a bod eich bil yn seiliedig ar werth ardrethol,
efallai gallech gwtogi ar eich bil dwr a charthffosiaeth drwy ddewis 
derbyn eich cyflenwad dwr drwy fesurydd.  Os oes gennych 
ddiddordeb, dylech gysylltu â’n Hadran Gyfrifon Cwsmeriaid ar
01978 833200.

Os oes gennych fesurydd yn barod, mae’n bwysig gwirio a oes 
gollyngiadau yn eich pibellau cyflenwi yn rheolaidd.  Bydd dilyn y camau
gwirio isod o gymorth i ddarganfod a yw dwr yn gollwng o’ch pibellau
cyflenwi:

● Darganfyddwch lle mae eich mesurydd dwr.

● Yn ystod cyfnod pan nad oes unrhyw ddwr yn cael ei ddefnyddio 
yn eich cartref, gwiriwch y dangosydd defnydd a’r nodwydd ar eich 
mesurydd.  Os ydynt yn symud, mae dwr yn gollwng.  Os nad 
ydynt, mae popeth yn iawn.

● Os yw’r dangosydd defnydd yn symud, caewch y tap cau mewnol 
ar y bibell y daw dwr drwyddi i’ch eiddo (lleolir y tap fel arfer yn y 
gegin).  Os yw’r dangosydd yn llonydd, gollyngiad mewnol sydd 
gennych; os yw’n parhau i symud, mae’n debyg fod y bibell 
gyflenwi dan y ddaear yn gollwng.

● Trefnwch i wneud unrhyw waith trwsio sy’n ofynnol (cysylltwch â 
ni os oes angen cyngor arnoch) ac yna gwiriwch y mesurydd eto i 
sicrhau fod yr holl waith trwsio wedi bod yn effeithiol.

Ffurflen hunan-archwilio

Gweithgaredd Dwr a Gwaith Sawl gwaith mae’n = Defnydd
ddefnyddir x digwydd bob wythnos      wythnosol

(litrau) yn eich cartref (litrau) (litrau)

Cael bath 80 x =

Cael cawod 35 x = 

Cael cawod 70 x =
gyda phwmp

Tynnu dwr toiled 9 x =

Golchwr llestri 80 x =
(Normal)

Golchwr llestri 55 x =
(Eco)

Peiriant Golchi 80 x =
(Normal)

Peiriant Golchi 55 x =
(Eco)

Golchi car 40 x =
(bwced)

(Pibell ddwr 200 x =
rwber)

Golchi llestri 6 x =
â llaw

Cyfanswm

Ychwaneger

Coginio ac yfed                                                                 210 litr/wythnos
A

Golchi dwylo
a hylendid personol                                                          210 litr/wythnos

Adiwch y cyfansymiau yn y tri blwch ac yna rhannwch y ffigur hwnnw gyda’r
nifer o bobl sy’n byw yn eich cartref i gael y defnydd o ddwr gan bob person
bob wythnos.

Siart Defnyddio Dwr
Dwr a ddefnyddir gan bob person bob wythnos

Defnydd o ddwr Faint a ddefnyddir gan 
bob person bob wythnos (litrau)

Isel Iawn 700-770
Isel 770-910
Canolig 910-1190
Uchel 1190-1330
Uchel Iawn 1330-1540

canllawiau
ynghylch 

defnyddio dwr
yn effeithlon yn

eich cartref

Packsaddle, Ffordd Wrecsam, 

Rhostyllen, Wrecsam LL14 4EH

Ymholiadau ynghylch Biliau:

Ffôn: 01978 833200

Ffacs: 01978 844586

E-bost: customer.services@deevalleygroup.com

Ymholiadau Cyffredinol ac yn achos

Argyfwng:

Ffôn: 01978 846946

Ffacs: 01978 846888

Llinell Gollyngiadau:

(Rhadffôn) 0800 298 7112

